Талун Коми Республикаын йӧз пӧвстын заводитісны видлавны канмулысь уджтас балаяс.

«Сёрниыс мунӧ канмуӧн веськӧдлӧмын вежсьӧмъяс йылысь, торъя мога уджтасъяс вылӧ сьӧмкудйысь сьӧм выльнога юклӧм йылысь. Тайӧ сетас позянлун олӧмӧ пӧртысь власьт органъяслы сетны быд торъя уджтас серти удж. Сьӧмкудйысь сьӧмсӧ колӧ веськӧдны колана мог вылӧ», - пасйис Коми Республикаса Юралысьӧс вежысь  - Коми Республикалӧн сьӧм овмӧсса министр  Владимир Тукмаков.

2013 вося сьӧмкуд кутас тэчсьыны канму уджтасъяс вылӧ подуласьӧмӧн. Проектъяс видлалӧмын вермасны участвуйтны экспертъяс, учёнӧйяс, ӧтувъя ӧтмунӧмъясысь йӧз да Коми Республикаса олысьяс.

«Уджтасъяс подув вылын Коми Республикаса сьӧмкуд арталӧмсӧ да олӧмӧ пӧртӧмсӧ помаласны 2012 воын. Мукӧд дінму серти таын ми водзынджыкӧсь. Косму тӧлысся коллегия вылын Россиялӧн сьӧм овмӧсса министр Антон Силуанов вӧзйис налы миянлысь опыт, - пасйис Юралысьӧс вежысь — Коми Республикалӧн сьӧм овмӧсса министр Владимир Тукмаков. - «Сёрниыс мунӧ канмуӧн веськӧдлӧмын вежсьӧмъяс йылысь, торъя мога уджтасъяс вылӧ сьӧмкудйысь сьӧм выльнога юклӧм йылысь. Тайӧ сетас позянлун олӧмӧ пӧртысь власьт органъяслы сетны быд торъя уджтас серти удж. Сьӧмкудйысь сьӧмсӧ колӧ веськӧдны колана мог вылӧ».

Ӧні дінму тшупӧд вылын вынсьӧдӧма 18 канму уджтас, найӧ петкӧдлӧны социально-экономическӧя сӧвмӧдан медтӧдчана туйвизьяс. «Коми Республикаса культура» да «Транспорт система сӧвмӧдӧм» кык уджтас лӧсьӧдӧма да примитӧма 2011 воын. Ӧні уджыс мунӧ канмулӧн 16 уджтас серти, мый видлаласны ода-кора тӧлысь 21 лунсянь лӧддза-номъя тӧлысь 20 лунӧдз «В Контакте» социальнӧй везйын Коми Республикаса общественнӧй палаталӧн лист бок вылын.

Кыдзи чайтӧ В.Тукмаков, корны йӧзӧс паськыда видлавны канму уджтасъяс, сьӧмкуд — тайӧ бур воськовъяс, медым лӧсьӧдны восьса веськӧдлан котыр.

«Уджтасъяслысь проектъяс видлалӧм — тайӧ канмулӧн зэв тӧдчана удж, - эскӧдӧ В.Тукмаков. - Ӧд быд олысь, кодлы абу веськодь республикалӧн олӧмыс, вермас сетны вӧзйӧмъяс да содтӧдъяс документъясӧ, мый серти тэчсьӧ сьӧмкуд да миян дінмулӧн канму политика. Ме кора тіянӧс пырӧдчыны тайӧ уджас».

*** Коми Республикаса  общественнӧй палаталӧн «В Контакте» везйын официальнӧй группалӧн инпас — http://vk.com/cluboprk 
